
chorvachilik va biotexnologiyalar universiteti  

 

Mavzuning dolzarbligi. Respublikamizda chorvachilikni jadal rivojlantirish 

asosida aholining chorvachilik mahsulotlariga bo‘lgan talabini qondirishni yanada 

yaxshilashga qaratilgan agrar islohatlarning amalga oshirilishida, xususan O‘zbekiston 

Respublikasi Prezidenti Sh.M.Mirziyoyev tomonidan 2017-yil 16-martda qabul 

qilingan PQ-4841-sonli «Chorvachilikda iqtisodiy islohotlarni chuqurlashtirishga doir 

qo‘shimcha chora-tadbirlar to‘g‘risida»gi qarorining ijrosini ta’minlashda, 

shuningdek, ichki bozorni sifatli va yetarli miqdordagi chorvachilik mahsulotlari bilan 

to‘ldirish va oziq-ovqat xavfsizligini ta’minlashda yosh chorva mollarining modda 

almashinuvi buzilishi kasalliklari asosiy to‘siqlardan biri hisoblanadi. 

 

Shuni ta’kidlash lozimki, modda almashinuvi (metabolizm) – tiriklik uchun zarur 

moddalarning tashqi muhitdan organizmga tushishi, hazmlanishi, o‘zlashtirilishi va 

hosil bo‘lgan so‘ngi mahsulotlar (metabolitlar)ning tashqi muhitga chiqarilishini o‘z 

ichiga oluvchi murakkab fiziologik jarayon bo‘lib, bu jarayon hayvon organizmida 

oqsillar, uglevodlar, lipidlar, mineral moddalar va vitaminlar almashinuvi shaklida 

namoyon bo‘ladi. Ushbu jarayonlarning buzilishi qator metabolizm kasalliklariga 

sabab bo‘ladi (B.Bakirov, 2015). 

Mahsuldor hayvonlarda va shu jumladan, sog‘in sigirlarda energetik moddalarga 

bo‘lgan talabning nisbatan kattaligi (ratsionning har bir oziqa birligi hisobiga o‘rtacha 

80 – 100 grammdan qand talab qilinishi) va ushbu talabni qondirish imkoniyatlarining 

cheklanganligi hayvon organizmida qator buzilishlarni keltirib chiqaradi 

(I.P.Kondraxin, 1989). 

Ma’lumki, hayvonlarda uglevodlar almashinuvi oziqa tarkibidagi 

polisaxaridlarning hazm kanalida parchalanishi, fosforlanishi, defosforlanishi, qonga 

so‘rilgan glyukoza (glikogen)ning hujayralarda (shu jumladan, jigar hujayralarida) 

anaerob oksidlanishga uchrab, sut va pirouzum kislotalariga aylanishi, ularning aerob 

oksidlanish (Krebs zanjirida)ga uchrashi va ATF ga aylanishi, hosil bo‘lgan so‘nggi 

mahsulotlarning organizmdan chiqib ketishidan iborat bo‘lgan uzun va murakkab 

biokimyoviy jarayonlarni o‘z ichiga oladi. Natijada 1 mol glyukozaning to‘liq 

oksidlanishidan 36 mol ATF sintezlanadi va bunda hosil bo‘lgan energiya 9,1 kkal 

(yoki 1240 KDJ)ni tashkil etadi.  

Ushbu glikoliz (glikogenoliz) jarayonidan tashqari, organizmda energiya 

tanqisligi paytlarida glyukozaning nouglevod tabiatidagi mahsulotlardan ham hosil 

bo‘lishi – glyukoneogenez ro‘y beradi. Bunday nouglevod moddalarga pirouzum va 

sut kislotalari, glikogen aminokislotalar, piruvoiy yoki unga aylanadigan, ya’ni Krebs 

zanjiridagi istalgan modda kirishi mumkin (V.V.Novitskiy, YE.D.Goldberg, 2001).      

Olingan natijalar. Tadqiqot natijalari shuni ko‘rsatdiki, O‘zbekistonning silos – 

konsentrat va dag‘al xashak – konsentrat tipidagi oziqlantirishga mo‘ljallangan fermer 

xo‘jaliklari sharoitidagi sog‘in sigirlarning o‘rtacha 29,7 – 32,7 foizi laktatsiyaning 4 

– 6 oylarida jigar distrofiyasi kasalligi bilan kasallanadi. Bu paytda sigir organizmida 

boshqa qator buzilishlar bilan birgalikda uglevodlar almashinuvida ham chuqur 

patologik o‘zgarishlar ro‘y beradi. Xususan, bu paytda qondagi glyukoza miqdorining 

o‘rtacha 1,5 – 1,71 mmolG‘l (me’yori 2,22 – 3,33 mmolG‘l)gacha pasayishi kuzatildi. 

Shuni ham ta’kidlash lozimki, uglevodlar almashinuvi darajasining bunday pasayishi 

silos – konsentrat tipiga asoslangan oziqlantirish sharoitlaridagi sog‘in sigirlarning 60 

foizi, dag‘al xashak – konsentrat tipiga asoslangan oziqlantirish sharoitlaridagi sog‘in 

sigirlarning esa 70 foizida kuzatildi.  

Xulosa. Sog‘in sigirlarda jigar distrofiyasi paytida hayvonlarning o‘rtacha 60 – 

70 foizida uglevolar almashinuvi darajasi pasayadi va pasayish gipoglikemiya shaklida 

namoyon bo‘ladi.     

